
АННОТАЦИЯ 
Адабиётлар шарҳи шуни кўрсатадики, узоқ муддатли кузатув натижаларига асосланган, 
беморларнинг яшовчанлиги, хаёт сифати даражасига оид илмий тадқиқот ишлари мавжуд 
эмас. Шунингдек PubMed, EMBASE Medline, ResearchIndex, Cochrane, Springer, Elsevier каби 
илмий тадқиқот базаларида SARS-CoV-2 вируси юзага келтирувчи каверноз синус тромбозида 
кўз энуклеацияси амалиётига оид мақолаларнинг деярли йўқ эканлигини кўришимиз мумкин. 
Мавжуд мақолалар эса кам сонли клиник кузатув ва ҳолатларга бағишланган ҳисоботлар 
шаклида келтирилган. COVID-19 пандемияси даврида каверноз синус тромбозига оид 
ҳолатларнинг юртимизда прогрессив ўсиш суръатига эга бўлиши, офтальмологияда нафақат 
операция турига балки унинг хажмига хам таъсир ўтказмай қолмади. Ушбу мақола энуклеация 
жарроҳлик амалиётига кўрсатма ва қарши кўрсатмалар, беморларнинг операциядан кейинги 
яшовчанлиги тўғрисида. 
Калит сўзлар: коронавирус, каверноз синус тромбози, энуклеация, эвисцерация. 

ВРАЧЕБНАЯ ТАКТИКА ПРИ ТРОМБОЗЕ КАВЕРНОЗНОГО СИНУСА У 
ПАЦИЕНТОВ С COVID-19 

АННОТАЦИЯ 
Обзор литературы показывает, что по результатам многолетних наблюдений отсутствуют 
научные исследования уровня выживаемости, качества жизни больных после энуклеации при 
тромбозе кавернозного синуса. Мы также видим, что практически отсутствуют статьи о 
практике энуклеации глаза при тромбозе кавернозного синуса, вызванном вирусом SARS-
CoV-2, в научно-исследовательских базах, таких как PubMed, EMBASE Medline, 
ResearchIndex, Cochrane, Springer, Elsevier. Имеющиеся статьи представлены в виде 
небольшого количества клинических наблюдений и историй болезни. Прогрессивный рост 
числа случаев тромбоза кавернозного синуса в нашей стране в период пандемии COVID-19 
сказался не только на виде оперативного вмешательства в офтальмологии, но и на его объеме. 
В данной статье речь идет о рекомендациях и противопоказаниях к практике энуклеационной 
хирургии и о послеоперационной выживаемости больных. 
Ключевые слова: коронавирус, тромбоз кавернозного синуса, энуклеация, эвисцерация. 

MEDICAL TACTICS FOR CAVERNOUS SINUS THROMBOSIS IN PATIENTS WITH 
COVID-19 

ANNOTATION 
A review of the literature shows that, based on the results of long-term observations, there are no 
scientific studies of the level of survival, quality of life of patients after enucleation with cavernous 
sinus thrombosis. We also see that there are almost no articles on the practice of ocular enucleation 
for SARS-CoV-2 cavernous sinus thrombosis in research databases such as PubMed, EMBASE 
Medline, ResearchIndex, Cochrane, Springer, Elsevier. Available articles are presented in the form 
of a small number of clinical observations and case histories. The progressive increase in the number 
of cases of cavernous sinus thrombosis in our country during the COVID-19 pandemic affected not 
only the type of surgical intervention in ophthalmology, but also its volume. This article deals with 
recommendations and contraindications for the practice of enucleation surgery and postoperative 
survival of patients. 
Keywords: coronavirus, cavernous sinus thrombosis, enucleation, evisceration. 

 
Мавзунинг долзарблиги. 2020 - йилнинг 18 - март куни Америка Офтальмологлар 
академияси (АОА) бутун дунё офтальмологларига мурожаатида, шошилинч офтальмологик 
тез тиббий ёрдам кўрсатишликни тўхтатиш зарурлиги тўғрисида хабар берди [2]. Бунинг 
сабаби сифатида эса вируснинг кўз олдинги сегментини зарарлаши конюнктивит кўринишида 
бошланиши, SARS-CoV-2 РНКсининг беморлар кўз ёшида хам топилиши, SARS-CoV-2 нинг 
тўқималарда тарқалишига жавобгар ACE-2 рецепторининг тўр парда ва қон томир қаватида 
аниқланиши асос сифатида кўрсатилди [3,4,5,6,7,8,9]. 

2020 йилнинг 27 март куни АОА офтальмология сохасидаги шошилинч ва режали 
жарроҳлик амалиётлари рўйхатини ишлаб чиқишади. Бироқ бу рўйхатга каверноз синус 
тромбози каби оғир асоратларга олиб келувчи патологик ҳолатнинг киритилмаганлиги 
эътиборга молик [11, 12, 13, 14]. 

Коронавирус юзага келтирувчи тромбоэмболик асоратларнинг у билан зарарланган 
30% беморларда шаклланиши, эндотелиал хужайраларнинг зарарланиши, тромбоцитларнинг 
назорат қилиб бўлмайдиган даражадаги фаоллашиши ва яллиғланиш цитокинларининг 
ортиқча продукцияси ҳисобига рўй беради [10, 23]. COVID-19 туфайли юзага келувчи 
каверноз синус тромбозида беморлар орасида ўлим сонининг кўплиги, унга нисбатан жиддий 
клиник кузатув олиб борилишини талаб этади [1, 22]. 

Айрим муаллифларнинг эътироф этишларича, каверноз синус тромбози аниқлангандан 
сўнг ўлим ҳолати 36,4% беморларда кузатилган [24].  

COVID-19  пандемиясининг илк даврларида шошилинч микрохирургик ёрдамни 
қандай ҳолатларда ва кўрсатмаларга асосан кўрсатишлик юзасидан тавсияларнинг ишлаб 
чиқилмаганлиги, мавжудларининг хам эскилиги сабабли юзага келган вазиятга жавоб 
бермаслиги оқибатида, беморларга вақтида ёрдам кўрсатилмаслигига, улардаги патологик 
ҳолатларнинг оғирлашувига олиб келди. Бу каби мураккаб вазият жарроҳлар олдида ўзига хос 
қийинчиликларни келтириб чиқариб, узоқ йиллар давомида шаклланган хирургик ёрдам 
кўрсатилиши шартларининг анъанавий парадигмасини қайта кўриб чиқиш кераклигини 
кўрсатди [15, 16, 17, 18].  

Жарроҳлик амалиёти ўтказилмаган тақдирда, беморларнинг витал прогнози хар бир 
ҳолат учун қанча муддатга эга бўлиши мумкинлиги, маълум бир кўрсаткичларга асосланган 
ҳолда ишлаб чиқилиши лозимлиги долзарб мавзулигича қолади. 

Тадқиқот мақсади. Кўз олмаси энуклеацияси ўтказилишига оид кўрсатмаларни ишлаб 
чиқиш ва кўз олмаси олинган хамда олинмаган беморлар яшовчанлигини баҳолаш. 

Материал ва методлар. COVID пандемиясининг биринчи (март 2020 й.) ва иккинчи 
тўлқини (март 2021 й.) даврида Шахар тез тиббий ёрдам клиник шифохонасининг 
офтальмология бўлими шифокорлари томонидан каверноз синус тромбози ташхиси қўйилган 
беморларга шошилинч тез тиббий ёрдам кўрсатилди. Шунингдек 2020 йил март ойидан 2021 
йил декабр ойигача ушбу бўлимда ва бўлимда ишловчи ходимлар томонидан санавиацияга 
кўра ўтказилган барча жарроҳлик амалиётлари натижалари, беморларнинг демографик 
маълумотлари, ёши, COVID-19 тест хулосаси, ташхиси, ёндош касалликлари, ўтказилган 
жарроҳлик турига кўра таҳлил этилди. 

Ушбу муассаса кўп тармоқли клиника сифатида бошқа шифохоналардан фарқланиши, 
бошқа офтальмологик клиникалар ёпилган пандемия даврида бўлимнинг тўлиқ иш режимида 
ишлагани ҳисобига 2020 йилда хирургик хизмат кўрсатиш кўлами 75% ни ташкил этиб, 100 га 
яқин операция ўтказилди. Бўлим шифокорлари 50 га яқин бу турдаги операцияларда қатнашиб 
ўз тажрибаларига эга бўлди.  
Тадқиқот ретроспектив характерда бўлиб, тўлиқ Хельсинский декларациясига мувофиқ 
каверноз синус тромбозида беморларга кўрсатилган тиббий ёрдам сифати ва натижалари 2 
йиллик кузатувлар асосида ўрганилди. 
 Ўтган давр мобайнида каверноз синус тромбози асоратини жаррохлик йўли билан 
даволаш учун жами 36 та кўз энуклеация қилинди. Биринчи компания (2020 йилнинг март 
ойидан то декабр ойигача) вақтида 19 та энуклеация амалиёти амалга оширилган бўлса, 
иккинчи компанияга келиб (2021 йилнинг январ ойидан декабр ойигача) 17 та энуклеация 
бажарилди. Ушбу 36 нафар бемордан 25 нафарида оториноларинголог шифокорлар билан 
хамкорликда бурун атрофи бўшлиқларининг функционал эндоскопик хирургияси (ФЭСС)  + 
некроэктомия + энуклеация жарроҳлик амалиёти ўтказилди. Шартли равишда бу беморларни 
асосий гурух сифатида ўрганиш белгилаб олинган бўлса, бу компаниялар даврида операция 
ўтказилишига қарши кўрсатмаларга эга бўлган 42 нафар бемор назорат гурухи сифатида  
доимий клиник кузатув остига олинди (1-диаграмма). 
 Йирингли жараёнлар бўлмай туриб, кўз олмасининг бутунлиги сақланган бўлса 
энуклеация амалиётига қарши кўрсатма сифатида белгилаб олинди. 
Олинган натижалар Стьюдентнинг t-критерийсига мувофиқ ишончлилик кўрсаткичи р <0,05 
бўлганда статистик аҳамиятли деб белгиланди. Статистик ўрганиш Microsoft Excel 2013 
дастурий пакети ёрдамида амалга оширилди. 



БИОМЕДИЦИНА ВА АМАЛИЁТ ЖУРНАЛИ  |  ЖУРНАЛ БИОМЕДИЦИНЫ И ПРАКТИКИ  |  JOURNAL OF BIOMEDICINE AND PRACTICE                                                                                  №1 | 2022  

220 
 

 

 
1-диаграмма. Каверноз синус тромбози ташхиси қўйилган беморлар 

 
Олинган натижалар. Қайтувчи транскриптазали полимераза занжирли реакциясига (ПЗР, 
78%), иммуноферментли (ИФА, 10%) хамда иммунохемилюминесцентли (ИХЛА, 12%) 
текширувга асосланган COVID-19 тест тахлили натижаларига кўра барча беморларда натижа 
мусбат хулоса берган. 
 Гендер белгига кўра операция ўтказилган беморларнинг 20 (56%) нафарини эркак ва 16 
нафарини (44%) аёллар ташкил қилди.  
 Назорат гурухидаги беморларнинг 24 нафарини эркаклар, 18 нафарини аёллар ташкил 
этди.  
 Илк даврда каверноз синус тромбози аниқланган беморларнинг ўртача ёши 40,1±5,6 
ёшни ташкил этган бўлса, ҳозирги кунда ушбу нозологияда ёшнинг катталашганлигини яъни 
ўртача 51,2±3,8 ёшни кўришимиз мумкин (р<0,05). Бу ҳолат ковидга қарши даволаш тактикаси 
тўғри олиб борилаётганлигини, шунингдек шифокорларимиз малакаси даражасини 
ошганлигини билдиради.  
 Ўрганилган беморларнинг шифокорга илк мурожаатидан то операция ўтказилгунигача 
бўлган вақт ўртача 36,5±6,2 кунни ташкил этди.  
 51 нафар беморда II тип қандли диабет ёндош касаллик сифатида аниқланган бўлса, 
стандарт даволаниш жараёнида қолган 27 нафар беморда гармон қабул қилиши туфайли 
қанднинг қондаги миқдори юқорилиги аниқланди. Ўртача қондаги глюкоза миқдори 13,5±5,2 
ммол/л кўрсаткичга эга бўлди.Умумий қон таҳлилида нейтрофил лейкоцитоз, ЭЧТнинг 
баландлиги деярли барча беморларда кузатилди. 
МСКТ, МРТ ва КТ текширувларида бу касалликка хос бўлган ўпкаларнинг специфик 
зарарланиши 20% гача 7 нафар беморда, 30% 11, 40% 19, 50%гача 41 нафар беморда 
аниқланган. Барча беморлар анамнезида COVID-19 га қарши ҳалқаро стандартларга мос 
специфик даво чораларини олишган. 50% гача ўпкаларнинг зарарланиш ҳолатларида каверноз 
синус тромбозининг учраши, тромбнинг ўпкалардаги капилляр қон томирлар тизимида юзага 
келиши назариясини ёдга солади. 
 КТ, МРТ ва МСКТ текширувларидан олинган натижаларни каверноз синус тромбозига 
хос ва аниқ бўлмаган белгиларга ажратилганда, аниқ белгиларга, каверноз синус кенгайиши 
ва тўлиши дефектларининг мавжудлиги бўлса, ноаниқ белгилар сифатида веноз обструкция, 
юқориги кўз олмаси венасининг (v. ophthalmica superior) кенгайиши, экзофтальм, каверноз 
синус чегарасининг дурал контрастининг кучайиши кабилар кузатилган.  

 МРТни контрастни кучайтириш режими орқали олинган тасвирларда бошқа калла ичи 
асоратларни хам аниқлаш имкони юқорилиги қайд этиб ўтишлик лозим. Бунда МРТ 
текширувининг Т2 (6,0 мм), FLAIR (6,0 мм) STIR (3,0 ммли кесмалар) режимида барча 
беморларда каверноз синус тромбозига шубҳа бор дея хулоса берилган. Бироқ кесмалар ораси 
3 ва 6 мм бўлганлиги сабабли бу ўлчамлардан кичик бўлган тромбларни аниқлаш имкони 
бўлмаган [19, 20]. Бу даврда қўшимча текширувлар орқали каверноз синус тромбози 
тасдиқланган барча беморларда бир қатор специфик клиник белгилар юзага келган (1 - 
жадвал). 

1-жадвал 
COVID - 19 ассоцирланган каверноз синус тромбозида кузатилган клниник белгилар 

(беморлар сони ва % лар кесимида) 

№ Клиник белгилар 
Кузатилган 
ҳолатлар 
%ларда 

Умумклиник белгилар 
1 Энцефалит 4 (5,1%) 
2 Кучли бош оғриғи 78 (100%) 
3 Кома  5 (6,4%) 
4 Тутқаноқ  8 (10,3%) 
5 Юқори тана ҳарорати 65 (83,3%) 
6 Коагулопатиялар 70 (89,7%) 
7 Инсульт 24 (30,8%) 
8 Юздаги оғриқлар 78 (100%) 
9 Афазия 2(2,6%) 
10 Дизартрия 1 (1,3%) 
Оториноларингологик белгилар 
1 Турли синуситлар кўринишидаги отоген симптомлар 78 (100%) 
2 Бурун билан нафас олишнинг қийинлиги 78 (100%) 
3 Бурундан йирингли ажралмаларнинг кўп миқдорда ажралиши 72 (92,3%) 
4 Сфеноидал бўшлиқ синусити 20 (25,6%) 
5 Ўрта отит 24 (30,8%) 
6 Ўткир инвазив замбуруғли риносинусит 11 (14,1%) 
7 Парафарингеал абсцесс 5 (6,4%) 
8 Мастоидит 1 (1,3%) 
9 Тонзиллит  18 (23,1%) 
Офтальмологик белгилар 
1 Кўз олмасининг аномал олдинга бўртиб чиқиши (проптоз)  78 (100%) 
2 Птоз  78 (100%) 
3 Офтальмоплегия 73 (93,6%) 
4 Коньюнктивит 42 (53,8%) 
5 Хемоз 78 (100%) 
6 Мидриаз 69 (88,5%) 
7 Кератит 60 (76,9%) 
8 Увеит 36 (46,2%) 
9 Тўр парда кўчиши 28 (35,9%) 
10 Кўрув нерви дискининг шиши 59 (75,6%) 
11 Амавроз 78 (100%) 
12 Диплопия 78 (100%) 

 
73 нафар офтальмоплегия кузатилган бемордан 60 нафарида кўз олмасини барча йўналишда 
тўлиқ харакатлантира олмаслиги кузатилди. Қолган 13 нафар беморда қисман офтальмоплегия 
ҳолати қайд этилди.  
Бизнинг кузатув серияларимизда каверноз синусдан ўтувчи бош мия нервларидан энг кўп 
зарарлангани n.abducens бўлди (VI жуфт нерв) ва барча беморларда кузатилди. Ушбу нерв, 
каверноз синусдан медиал ҳолатда ўтган бир вақтда, қолган нервларнинг латерал жойлашган 
бўлиши унинг энг кўп зарарланишига ойдинлик киритади. 

Кузатувларимиз давомида 78% ҳолатда каверноз синус тромбози чап кўзда юзага келганлиги 
эътиборимизни тортди. 

А Б 

1 – расм. Covid-19 билан касалланган бемор. 
А) Ярали кератит, кератомаляция. Б) Хемоз 

А 

Б 

2 – расм. Covid-19 билан касалланган бемор. 
А) Операциядан олдин. Б) Операциядан 1 ой ўтгач. 

 

А Б 

В Г 
3 – расм. Covid-19 билан касалланган бемор. 

А, В) Операциядан олдин. Б, Г) Операциядан 1 ой ўтгач. 
 

 
4 – расм. Covid-19 билан касалланган бемор. OD – тўр парда кўчиши. 

 
 68% бемор стационар шароитда даволанган бўлса, 32% ҳолатда эса уй шароитида 
даволанишган. Барча беморлар тегишли антикоагулянт терапиясини олишган. 
Инвазив вентиляция 76,9 % беморда ўтказилган. 
 Асосий гурухда кўриш ўткирлиги 25 нафар беморда 0 (ноль) дан то 1/∞ pr. l.certa гача, 
7 нафарида юз олдида қўл харакатидан то 0,02 гача, 4 нафарида эса 0,03 дан 0,1 гачани, назорат 
гурухида эса бу ҳолат 31 нафар беморда 0 (ноль) дан то 1/∞ pr. l.certa гача, 11 нафарида эса юз 
олдида қўл харакатидан то 0,02 гача кўрсаткични ташкил этди. 

Тахлил ўтказилиши ва операция орасидаги давр ўртача 21,4±3,7 кунни ташкил этиб, 
операциядан сўнг ўртача 14,2±3,1 кун ўтгач 30 нафар беморда қайта тахлил манфий натижа 
кўрсатган. 

Иккала гурухдаги беморларни кузатув даражаси тўлиқ анамнез ва шахсий 
маълумотларни тўплай олишлик ҳисобига 100% ташкил этди. Операциядан кейинги кузатув 
даври ўртача 11,1±1,8 ойни, операция ўтказилмаган беморларни кузатиш даври эса ўртача 
16,0±2,2 ойни ташкил қилди. Сўнгги гурухда кўриш ўткирлиги 0 (ноль) бўлган 22 нафар 
беморлар сони 14 нафарга кўпайган, бироқ кўз орган сифатида сақланиб қолинганлигини қайд 
этиб ўтишимиз лозим. 

Кузатув даври давомида операциядан кейинги ўлим кўрсаткичи асосий гурухда 22,2 % 
(8 нафар) кўрсаткичга эга бўлиб, бу рақам операция ўтказилмаган кузатувдаги беморлар 
орасида 4,8 % (2 нафар) ни ташкил этди. 

10 нафар вафот этган беморларда ўлим сабаби сифатида инсульт — 6, юрак ишемик 
касаллиги — 1, гипертоник криз — 1, инфаркт — 1, ўпка артерияси тромбоэмболияси —  1 
кўрсатилган. 

Олиб борилган тадқиқот каверноз синус тромбози ўртача 45,6±4,7 ёшли, сурункали 
касалликлардан қандли диабет ва ўпка касалликлари билан диспансер назоратида турувчи 
аҳоли ўртасида кўплаб кузатилди. Асосий контингентни эркаклар ташкил этиб, шунингдек 
вафот этган беморлардан 10 нафари хам уларнинг хиссасига тўғри келганлигини кўришимиз 
мумкин. 

Кузатувлар давомида каверноз синус тромбози жаррохлик амалиёти ўтказилган 
беморларнинг ўртача ёши 2020 йилда, 2021 йилдаги ўрганилган беморлар ёшига нисбатан 
кичикроқ бўлганлигини кўришимиз мумкин. Ёшдаги бу каби фарқнинг мавжудлиги, 2020 
йилда пандемиянинг илк даврларида беморлар томонидан ўз – ўзини нотўғри даволаш 
ҳолатларининг кўплиги, аниқ бир даволаш усулларининг йўқлиги, кекса ёшдаги инсонларнинг 
уйда қолиши билан изоҳланса, 2021 йилга келиб бу патологияга нисбатан аниқ концепция ва 
касалликни олиб бориш тактикасининг ишлаб чиқилганлиги унинг камайишига олиб келган. 
Хулоса.   
Биринчи навбатда пандемия вақтида ковид маркази ходимларига (ковидологларга) каверноз 
синус тромбозининг бошланғич белгилари ҳақида тушунча бериш керак. 
Каверноз синус тромбозини, унинг яққол ифодаланган клиник манифестацияланишидан 
олдин специфик белгиларини аниқлаш учун замонавий ташхислаш усулларини ишлаб чиқиш 
зарурияти борлигини кўрсатмоқда. 
Бу ўринда каверноз синусда юзага келиши мумкин бўлган жуда кичик ўлчамдаги тромбларни 
эрта аниқлаш мақсадида бунга мойиллиги бор беморлар контингентини аниқлаш, уларда МРТ 
нинг Т2 TSE (0,6-1,6 ммли кесмалар) ва Dark fluid T2 (0,6-1,6 ммли кесмалар) режимларида 
текширувлар ўтказиш тавсия этилади [19, 20]. 
Эноксипарин, клексан, курантил, гепарин каби антикоагулянт дори воситаларини узоқ муддат 
қабул қилиниши ортидан коагулопатиялар сонининг ошиб боришига қарши профилактик чора 
тадбирлар ишлаб чиқилиши лозим.  
ОКТ-А (ангиография) усулида COVID-19 туфайли тўр пардадаги майда қон томирларда 
перфузия характеристикаси ўзгариши оқибатида субклиник даражадаги патологиялардан 
микроваскулопатия, петехиал қон қуйилишлар, пахтасимон ўчоқлар аниқланган беморларда 
каверноз синус тромбози юзага келиши эхтимоли юқори хавф гурухи сифатида қаралиши 
мақсадга мувофиқ бўлади [21]. 
Бироқ бу патологиянинг сон жиҳатдан учраш частотасининг хамон юқори кўрсаткичларда 
сақланиб қолаётганлиги бошқа тор мутахассисларнинг етарлича малака ва кўникмаларга эга 
эмаслиги билан тушунтирилади. Каверноз синус тромбозига олиб келувчи префакторларнинг 
мавжудлигини инкор этилиши, клиник назардан четда қолиши бу нозологиянинг ўсиш 
тенденциясига олиб келмоқда.  
Назорат гурухидаги каби беморларни доимий кузатувга олиниши учун аниқ  ва ишончли, ўз 
тасдиғини топган илмий хулосаларга асосланган кўрсатмаларни ишлаб чиқиш керак эканлиги 
маълум бўлади. 
COVID-19нинг оғир шакллари билан касалланган беморларда қон кўрсаткичларидан АЧТВ, 
С-реактив оқсил, D-димер, фибриногенларнинг кучли ўзгаришларга учрашини ҳисобга олиб, 
уларда тизимли асоратлардан гипертония ва тромботик клиник манзараларнинг юзага келиши 
частотаси юқорилигини инобатга олиб даволаш тактикаси сифатида бурун атрофи 
бўшлиқларининг функционал эндоскопик хирургияси (ФЭСС) + энуклеация амалиётини 
амалга ошириш лозим бўлади. 
Масала ечими сифатида тор мутахассислар учун бу касалликни эрта ташхислашда 
бажарилиши лозим бўлган чора тадбирлар алгоритми хамда стандарти ишлаб чиқилиши, 
уларда етарлича кўникма ҳосил қилиниши ва энг мухими кўз энуклеацияси амалиёти 
консилиум хулосаси асосидагина ўтказилишига рухсат берилиши лозимлиги белгилаб 
қўйилиши лозим. 

Энуклеация жарроҳлик амалиётини ўтказишда кўз олмасининг йирингли яллиғланиш 
касалликларидан эндофтальмит ёки панофтальмитни даволашда консерватив даволаш чора 
тадбирларининг самарасизлиги; ички аъзолардаги бошқа касалликларнинг мавжуд эмаслигига 
кўрсатма сифатида қаралиши, шунингдек ретробульбар бўшлиқни жараёнга тортилишида 
эвисцерация ўтказилмаслиги керак бўлади. 
Ретробулбар клетчатка, кўрув нерви каби орбитанинг юмшоқ тўқималари йирингли жараёнга 
жалб этилган вақтда танлов операцияси сифатида экзентерация жарроҳлик амалиёти кўрсатма 
бўлиши лозим. 
Тромбозларда анатомик бутунлигини сақлаб қолган, йирингли жараёнлар кузатилмаган 
кўзларда энуклеация ўтказилиши қатъий қарши кўрсатма бўлши керак. 
Энуклеация ўтказилиши қарори, энг ками олий тоифага ёки илмий жаражага эга иккита 
офтальможарроҳ томонидан қабул қилиниши лозимлиги белгилаб қўйилиши керак. 
Ковиддан кейинги ҳолатларда беморларга узоқ вақт антикоагулянт дори воситаларини қабул 
қилиб боришлари, комплаенсга қатъий риоя этишлари лозимлиги тушунтирилиши керак. 

